
O‘QUVCHILARDA MANTIQIY 
FIKRLASHNI RIVOJLANTIRISH

Kaipova Tazagul
Qoraqalpogʻiston Respublikasi Kegayli tumani,

21-son umumta’lim maktabi, matematika fani o‘qituvchisi

Kaipova Elmira
Qoraqalpogʻiston Respublikasi, Kegayli tumani,

21-son umumta’lim maktabi, matematika va informatika fani o‘qituvchisi

Annotatsiya: Ushbu maqolada o‘quvchilarda mantiqiy fikrlashni rivojlantirishga qaratilgan mashqlar tahlil qilinadi. Man-
tiqiy fikrlash tahlil qilish, sintez qilish, xulosa chiqarish hamda mustaqil qaror qabul qilish qobiliyatlarini o‘z ichiga olgan 
kognitiv jarayon bo‘lib, uning shakllanishi maktab ta’limi samaradorligini oshirishda muhim ahamiyatga ega. Maqolada 
o‘quvchilarni mantiqiy fikrlashga o‘rgatish uchun turli mashqlar, interaktiv metodlar va amaliy yondashuvlar ko‘rib chiqilgan. 
Shuningdek, mashqlarni bosqichma-bosqich qo‘llash, bahslashish hamda g‘ayrioddiy yechimlarni topishga rag‘batlanti-
rish metodlari yoritilgan.

Kalit so‘zlar: mantiqiy fikrlash, o‘quvchilar, mashqlar, tahlil, sintez, mustaqil fikrlash, mulohaza yuritish, bahslashish, 
g‘ayrioddiy yechimlar, interaktiv metodlar.
Abstract: This article analyzes exercises aimed at developing logical thinking in students. Logical thinking is a cognitive 
process that includes the skills of analysis, synthesis, drawing conclusions, and independent decision-making, the for-
mation of which is essential for increasing the effectiveness of school education. The article examines various exercises, 
interactive methods, and practical approaches to teaching students logical thinking. In addition, methods for the gradual 
application of exercises, encouraging argumentation, and promoting the search for unconventional solutions are also 
discussed.

Key words: logical thinking, students, exercises, analysis, synthesis, independent thinking, reasoning, argumentation, 
unconventional solutions, interactive methods.
Аннотация: В данной статье анализируются упражнения, направленные на развитие логического мышления у 
учащихся. Логическое мышление представляет собой познавательный процесс, включающий навыки анализа, 
синтеза, умозаключения и самостоятельного принятия решений, формирование которого имеет важное значение 
для повышения эффективности школьного образования. В статье рассматриваются различные упражнения, 
интерактивные методы и практические подходы к обучению учащихся логическому мышлению. Также освеща-
ются методы поэтапного применения упражнений, поощрения аргументации и поиска нестандартных решений.

Ключевые слова: логическое мышление, учащиеся, упражнения, анализ, синтез, самостоятельное мышление, 
рассуждение, аргументация, нестандартные решения, интерактивные методы.

KIRISH
Mantiqiy fikrlashni rivojlantirish bugungi ta’lim tizimining eng dolzarb vazifalaridan biridir. O‘quvchilarda 

mantiqiy fikrlash – tahlil qilish, sintez qilish, xulosa chiqarish, mulohaza yuritish hamda mustaqil qaror qabul 
qilish qobiliyatlarini shakllantirishga qaratilgan murakkab kognitiv jarayon hisoblanadi. Zamonaviy dunyoda 
o‘quvchilar ko‘pincha murakkab va ko‘p qirrali vazifalarga duch keladilar, shu sababli pedagoglar ularda mantiqiy 
fikrlashni mustahkamlash hamda g‘ayrioddiy yechimlarni topish ko‘nikmalarini rivojlantirishga qaratilgan sama-
rali metodlarni qo‘llashlari zarur.

Mantiqiy fikrlashni rivojlantirishda mashqlar, interaktiv topshiriqlar, muammoli vazifalar va bahs-munozara
lar asosiy vosita hisoblanadi. Shu orqali o‘quvchilarda mustaqil qaror qabul qilish, muloqot qilish va g‘ayrioddiy 
yechimlarni izlash ko‘nikmalari shakllanadi. Pedagogik amaliyot shuni ko‘rsatadiki, mantiqiy fikrlash ko‘nikma-
larini rivojlantirish uchun bosqichma-bosqich yondashuv hamda mavzuga mos mashqlar tizimi zarur.

Shu nuqtai nazardan, ushbu maqolada o‘quvchilarda mantiqiy fikrlashni rivojlantirishga qaratilgan mash-
qlar tahlil qilinadi, amaliy metodlar va xorijiy tajribalar ko‘rib chiqiladi hamda pedagoglar uchun samarali tavsi-
yalar beriladi. Prezident qarorlari mazmuni ta’lim tizimida mantiqiy fikrlashni shakllantirish va o‘quvchilarning 
analitik qobiliyatlarini mustahkamlashga qaratilgan davlat siyosatini yoritib beradi.

Mantiqiy fikrlashni rivojlantirish jarayoni o‘quvchilarda yuqori darajadagi kognitiv ko‘nikmalarni shakllan
tirishga qaratilgan. Ushbu jarayonda tahlil qilish, sintez qilish, tushunchalar bilan ishlash, xulosa chiqarish, 
mulohaza yuritish, bahslashish hamda eng muhimi – mustaqil fikrlash odatini rivojlantirish va g‘ayrioddiy 
yechimlarni izlash muhim ahamiyat kasb etadi.

Aqliy faoliyat boshqa har qanday faoliyat kabi o‘qitilishi va rivojlantirilishi lozim. Zamonaviy sharoitda o‘quv
chilar ko‘pincha murakkab va ko‘p qirrali vazifalarga duch keladilar. Shu sababli pedagoglar uchun mantiqiy 
fikrlashni tizimli ravishda rivojlantirish bugungi kunda dolzarb va muhim masalalardan biri hisoblanadi.

Mantiqiy fikrlash rivojlanishining nazariy asoslari psixologiya va pedagogika sohasidagi ko‘plab olimlar 
tomonidan ishlab chiqilgan. Jumladan, P. Blonskiy, L. S. Vygotskiy, S. L. Rubinshteyn, P. Ya. Galperin, 
A. N. Leontiyev, A. R. Luriya, P. I. Zinchenko, A. A. Smirnov, B. M. Velichkovskiy, G. G. Vuchetich, Z. M. Isto-
mina, G. S. Ovchinnikov hamda J. Piagetning ilmiy ishlari ushbu sohaning rivojlanishiga katta hissa qo‘shgan. 
Ularning tadqiqotlari mantiqiy fikrlash ko‘nikmalarini shakllantirish nafaqat matematik va tabiiy fanlarda, balki 
kundalik hayotda hamda ijodiy faoliyatda muhim ahamiyatga ega ekanligini ko‘rsatadi.

Shu nuqtai nazardan, pedagoglar mantiqiy fikrlashni rivojlantirish jarayonida o‘quvchilarga tahlil va sintez 
qilish, bahslashish hamda mustaqil qaror qabul qilish imkoniyatini beruvchi mashqlarni qo‘llashlari zarur. Shu 
bilan birga, g‘ayrioddiy yechimlar va ijodiy fikrlashni rag‘batlantiruvchi topshiriqlar bolalarda mustaqil fikrlash 
odatini shakllantirishga xizmat qiladi.

Zamonaviy o‘quv jarayonida ushbu ko‘nikmalarni rivojlantirish uchun interaktiv metodlar, onlayn testlar, 
matematik va mantiqiy o‘yinlar, muammoli vazifalar hamda ilmiy-tadqiqot faoliyati samarali vosita hisoblanadi. 
Shu tariqa, mantiqiy fikrlash nafaqat o‘quv jarayonining samaradorligini oshiradi, balki o‘quvchilarning ijodiy va 
tanqidiy fikrlash qobiliyatlarini ham rivojlantiradi.

TADQIQOT METODOLOGIYASI
Ushbu tadqiqotda o‘quvchilarda mantiqiy fikrlashni rivojlantirish jarayonini o‘rganish maqsadida empirik 

va nazariy tadqiqot usullaridan foydalanildi. Ma’lumotlar matematika darslari jarayonida o‘tkazilgan kuza-
tishlar, mantiqiy masalalar asosida tuzilgan topshiriqlar, diagnostik testlar hamda o‘quvchilarning yozma va 
og‘zaki javoblarini tahlil qilish orqali to‘plandi. Shuningdek, o‘qituvchilar bilan suhbat va so‘rovnoma usullari 
ham qo‘llanildi. Olingan ma’lumotlar taqqoslash, guruhlash va tahlil qilish metodlari yordamida qayta ishlanib, 
o‘quvchilarning mantiqiy fikrlash darajasidagi o‘zgarishlar aniqlandi. Natijalar grafik va tavsifiy tahlil asosida 
umumlashtirildi.

TAHLIL VA NATIJALAR
Matematika fanini o‘qitish o‘quvchilarni nafaqat raqamlar va formulalar bilan tanishtiradi, balki ularni man

tiqiy tafakkurga, tizimli fikrlashga hamda muammolarni hal qilish qobiliyatiga o‘rgatadi. Matematika darslarida 
o‘quvchilarning mustaqil fikrlash qobiliyatini rivojlantirishda mantiqiy masalalar muhim rol o‘ynaydi. Mantiqiy 
masalalar matematikaning ajralmas qismi bo‘lib, muammoni tahlil qilish va tanqidiy yondashuvni rivojlantirishda 
katta ahamiyatga ega.

Shu sababli matematika fanini o‘qitishda mantiqiy masalalar o‘quvchilarni faqat matematik bilimlar bilan 
ta’minlabgina qolmay, balki ularni hayotdagi real muammolarni hal qilishga ham tayyorlaydi. Matematika o‘qitish 
jarayonida o‘quvchilarning mustaqil fikrlash qobiliyatini rivojlantirish, ularning analitik va mantiqiy tafakkurini 
kuchaytirish ta’lim jarayonining muhim maqsadlaridan biridir. Mustaqil fikrlash, shuningdek, o‘quvchilarni o‘z 
bilimlarini chuqurroq tushunishga va ularni turli muammolarni hal etishda samarali qo‘llashga undaydi.

Mantiqiy masalalar matematik tafakkurni shakllantirishda muhim vosita bo‘lib xizmat qiladi. Ushbu 
maqolada matematika fanini o‘qitishda mantiqiy masalalarning o‘rni va ahamiyati, shuningdek, ularni samarali 
qo‘llash usullari va misollari keltiriladi. Mantiqiy masalalar o‘quvchilarga nafaqat matematik bilimlarni o‘zlash
tirishga, balki tanqidiy fikrlashni rivojlantirishga, muammolarni hal qilishga va yangi bilimlarni izlashga ham 
yordam beradi.

Mantiqiy masalalar – mustaqil fikrlashni rivojlantirish vositasi. Mantiqiy masalalar o‘quvchilarning 
mustaqil fikrlashini rivojlantirishda eng samarali vositalardan biridir. Ular o‘quvchilardan muammoni tushu
nishni, ehtimoliy yechimlarni izlashni, turli fikrlarni tahlil qilishni va natijani mantiqiy asosda xulosa qilishni talab 
etadi. Ushbu jarayon o‘quvchilarni nafaqat bilimga ega bo‘lishga, balki fikrni mustaqil tarzda ishlab chiqish va 
taqdim etishga ham o‘rgatadi.

Kreativlik va mantiqiy fikrlashni rivojlantirish. Mantiqiy masalalar o‘quvchilarning kreativ fikrlashini ham 
rivojlantiradi. O‘quvchilar turli masalalarni hal etishda yangi usullarni izlaydilar, xatolardan saboq oladilar va 
ularni to‘g‘rilashga harakat qiladilar. Ushbu jarayon o‘quvchilarda matematik fikrlashning yangi usullarini izlash 
va aniqlashga bo‘lgan qiziqishni oshiradi.

Muammolarni hal qilish ko‘nikmalari. Mantiqiy masalalar orqali o‘quvchilar muammolarni hal qilish ko‘nik-
malarini rivojlantiradilar. Bunday masalalar murakkablikni soddalashtirish, xatoliklarni tuzatish va yechimning 
turli variantlarini ko‘rib chiqish kabi strategiyalarni qo‘llashni talab etadi. Natijada o‘quvchilar muammolarni hal 
qilishda muqobil yondashuvlarni ishlab chiqadilar, bu esa mustaqil fikrlashning ajralmas qismi hisoblanadi.

Matematik modellashtirish va analitik fikrlash. Mantiqiy masalalar o‘quvchilarga matematik modellash
tirish va analitik fikrlashni o‘rgatadi. O‘quvchilar masalani hal etish jarayonida matematik modellarni yaratish, 
ularni tahlil qilish va mos yechimlarni topish ko‘nikmalarini rivojlantiradilar. Ushbu ko‘nikmalar o‘quvchilarga 
murakkab vazifalarni samarali hal etish imkonini beradi va kelajakdagi kasbiy faoliyat uchun asos bo‘lib xizmat 
qiladi.

Tanqidiy fikrlash va mantiqiy xulosa. Mantiqiy masalalar o‘quvchilarda tanqidiy fikrlashni rivojlantiradi, 
chunki ular yechimlarni tahlil qilish, bir nechta variantlarni ko‘rib chiqish va mantiqiy xulosa chiqarishni talab 
etadi. O‘quvchilar har bir masalaning yechimi bo‘yicha fikr yuritadilar va o‘z javoblarini asoslashni o‘rganadilar. 
Bu jarayon ularda nafaqat matematik bilimlarni, balki umumiy tanqidiy fikrlash ko‘nikmalarini ham shakllantiradi.

Mantiqiy masalalar o‘quvchilarga muammoni hal etishda erkin fikrlashni, tadqiq qilishni va o‘ziga xos 
yondashuvlarni yaratishni o‘rgatadi. Masalalarni yechish jarayonida o‘quvchilar o‘z xulosalarini boshqalarga 
taqdim etish, yangi g‘oyalarni ilgari surish va o‘z fikrlarini mustaqil ravishda rivojlantirish imkoniyatiga ega 
bo‘ladilar.

Mantiqiy masalalarning turlari. Mantiqiy masalalar – o‘quvchilardan aniq va tartibli fikrlashni talab 
qiladigan masalalardir. Ushbu masalalar ko‘pincha matematik tushunchalarni amaliyotda qo‘llash, mantiqiy 
xulosalar chiqarish va tahlil qilishni o‘z ichiga oladi.

Mantiqiy masalalar asosan quyidagi turlarga bo‘linadi:

1.	 Algebraik mantiq masalalari – algebraik ifodalar va tenglamalarni o‘z ichiga oladi. O‘quvchilar formulalar va 
tenglamalar yordamida mantiqiy xulosalar chiqaradilar.

2.	 Geometrik mantiq masalalari – geometrik shakllar va ularning o‘zaro bog‘liqligini tahlil qilishga qaratilgan 
masalalar.

3.	 Kombinatorik masalalar – mavjud obyektlar o‘rtasidagi mumkin bo‘lgan kombinatsiyalarni hisoblashga doir 
masalalar.

4.	 Analitik mantiq masalalari – matematik tahlil va funksiyalarni o‘z ichiga olgan masalalar.

Mantiqiy masalalarning o‘quvchilar fikrlash qobiliyatiga ta’siri. Mantiqiy masalalar o‘quvchilarda quyidagi 
qobiliyatlarni rivojlantirishga yordam beradi:

1.	 Analitik tafakkur – masalalarni yechishda analitik yondashuvni qo‘llash.

2.	 Muammolarni hal qilish qobiliyati – turli muammolarni yechish uchun zarur strategiyalarni ishlab chiqish.

3.	 Xulosa chiqarish – aniq va asoslangan xulosalar chiqarish orqali mustaqil fikrlashni rivojlantirish.

4.	 Kreativ fikrlash – noan’anaviy yechimlarni talab qiluvchi masalalar orqali ijodiy fikrlashni rivojlantirish.

Mantiqiy masalalar bo‘yicha misollar
Algebraik mantiq masalasi. Agar x+123=1000 tenglamasining yechimini toping. 

Yechim:

x+23=100 tenglama bo‘yicha x ni topish uchun 1000 dan 123 ni ayiramiz: x=1000-123 x=877.

Izoh: Bu masala o‘quvchini algebraik mantiqni qo‘llashga va xulosalar chiqarishga o’rgatadi.

Geometrik mantiq masalasi: Uchburchakning ikki burchagi 50° va 60° ga teng. Uchinchisi necha gradus?

Yechim:

Uchburchakning ichki burchaklari yig‘indisi 180° bo‘lishini bilamiz. 180°−50°−60°=70°.

Demak, uchinchisi 70°.

Izoh: Ushbu masala o‘quvchini geometrik xususiyatlarni tahlil qilishga undaydi va mantiqiy ravishda 
burchaklar yig‘indisini hisoblashni talab qiladi.



AKTABGACHA VA
AKTAB TA’LIMI

2026-yil, fevral, 2(2)-son

72

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е Analitik mantiq masalasi:

Masala: Agar f(x)=2x+3 funksiya berilgan bo‘lsa, f(4) ni toping.

Yechim:

Funksiyani x=4 ga qo‘llaymiz:

f(4)=2(4)+3=8+3=11.

Izoh: Bu masala analitik mantiqni qo‘llashni o‘rgatadi va funksiyalarni tahlil qilishni talab qiladi.

XULOSA VA TAKLIFLAR
Mantiqiy masalalar o‘quvchilarda mustaqil fikrlashni rivojlantirishning samarali vositasidir. Ular o‘quvchi-

larda matematik va kognitiv ko‘nikmalarni shakllantirishga yordam beradi, tanqidiy fikrlashni rivojlantiradi, 
muammolarni hal etish hamda ularga ijodiy yondashishni o‘rgatadi. Shu tariqa, mantiqiy masalalar nafaqat 
matematik bilimlarni, balki umumiy fikrlash ko‘nikmalarini ham mustahkamlaydi, bu esa o‘quvchilarning ta’lim 
jarayonida muvaffaqiyatga erishishiga xizmat qiladi.

Matematika darslarida mantiqiy masalalardan foydalanish o‘quvchilarning mustaqil fikrlash qobiliyatini 
rivojlantirishda muhim ahamiyat kasb etadi. Mantiqiy masalalar nafaqat matematik bilimlarni oshiradi, balki 
analitik fikrlashni, muammolarni hal qilish ko‘nikmalarini va ijodiy yondashuvlarni rivojlantirishga yordam 
beradi. Shu bois, o‘qituvchilar mantiqiy masalalarni dars jarayoniga muntazam kiritish orqali o‘quvchilarni 
mustaqil fikrlashga, muammolarni samarali yechishga hamda kreativ yondashuvlarni qo‘llashga yo‘naltirishlari 
maqsadga muvofiqdir.

Foydalanilgan adabiyotlar:
1.	 Blonskiy P., Vygotskiy L.S., Rubinshteyn S.L., Galperin P.Ya., Leontiyev A.N. Psikhologiya razvitiya myshleniya u 

detey. – Moskva: Prosveshcheniye, 1983. – 256 b.
2.	 Piaget J. The Psychology of Intelligence. – New York: Routledge, 2001. – 336 p.
3.	 Smirnov A.A. Razvitie kognitivnykh protsessov u shkolnikov. – Moskva: Pedagogika, 1985. – 192 b.
4.	 Istomina Z.M. Razvitie myshleniya i uchenie detey. – Moskva: Nauka, 1990. – 224 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

